
Justizia Sailburuordetza Viceconsejeria de Justicia
Justizia Administrazioko Zuzendaritza Direccién de la Administracion de Justicia

Ebazpena, 2024ko azaroaren 27koa, Justizia Administrazioko zuzendariarena,
Auzitegiko Medikuntzako Euskal Erakundearen Bizkaiko Zuzendariordetzako
Auzitegiko Patologiako zerbitzuburu lanpostu baten merezimendu-lehiaketa

espezifikoa behin-behinean ebazten duena.

AURREKARIAK

1.- Justizia eta Giza Eskubideetako sailburuaren 2024ko urriaren 9ko Aginduaren bidez,
Auzitegiko Medikuntzako Euskal Erakundearen Bizkaiko Zuzendariordetzan Auzitegiko

Patologiako zerbitzuburu lanpostu bat betetzeko berariazko lehiaketarako deia egin zen.

2.- Eskabideak aurkezteko epea amaituta, aurkeztutako eskaera aztertuko da.

ZUZENBIDEKO OINARRIAK

Lehenengoa.- Lehendakariaren ekainaren 23ko 18/2024 Dekretuak, Euskal Autonomia
Erkidegoko Administrazio Orokorreko sailak sortu, ezabatu eta aldatzen dituenak eta
horien egitekoak eta jardun-arloak finkatzen dituenak, 20. artikuluan eta 12. xedapen
gehigarrian, Justizia eta Giza Eskubideen Sail berriari esleitzen dio Justizia
Administrazioaren funtzionamendurako baliabideak ematea, eta ezartzen du
ezabatutako Berdintasun, Justizia eta Gizarte Gaietako Saileko organo eta unitateek
osatuko dutela.

18/2024 Dekretuaren lehenengo xedapen iragankorrak xedatzen du indarrean
jarraituko dutela Jaurlaritzaren Lehendakaritzaren eta Jaurlaritzako sailen egitura eta
eginkizunak zehazten dituzten arau organikoek.

Urtarrilaren 19ko 12/2021 Dekretuak, Berdintasun, Justizia eta Gizarte Politiketako

Sailaren egitura organikoa eta funtzionala ezartzen duenak, 12.1 artikuluan, Justizia

Administrazioko Zuzendaritzari esleitzen dio Justizia Administrazioaren zerbitzupeko
langileen arloko hainbat eginkizun betetzea, hainbat eremutako langile-politikaren

zuzendaritza barne.

Bigarrena.- Berdintasun, Justizia eta Gizarte Politiketako sailburuaren 2024ko ekainaren
12ko Aginduaren 7. artikuluan ezarritakoaren arabera, deialdia behin-behinean ebatziko

du Justizia Administrazioko zuzendariak.

Horregatik,
EBATZI DUT

Lehenengoa.- Baztertutako langileen eranskina argitaratzea, jasotako eskaera bakarra
jasotzen duena.

Bigarrena.- Onartutako hautagairik ez dagoenez, ez da baloraziorik egin, eta hutsik utzi
da eranskinean zehazten den 2024ko urriaren 9ko Aginduaren bidez deitutako
lanpostua.

Hirugarrena.- Erreklamazioak aurkezteko epea irekitzea, argitaratu eta hamar egun
baliodunekoa. Erreklamazioak Justizia Administrazioko zuzendariari bidali beharko

zaizkio erregistro elektroniko orokorraren bidez.

Vitoria-Gasteiz, 2024ko azaroaren 27a

